
Margrét Silfa og Gunnlaugur 
hafa verið í unglingadeild 

björgunarsveitarinnar Kjalar 
á Kjalarnesi í rúmt ár.

ðrum Á nýjum fræðsluvef um geðheilsu 
barna, umhuga.is, er hægt að nálg-
ast upplýsingar um helstu þætti 
í uppeldi og aðstæðum barna og 
unglinga sem hafa áhrif á geðheilsu 
þeirra. Upplýsingarnar eru ætlaður 
börnum og unglingum sjálfum, for-
eldrum þeirra og þeim sem vinna 
með börnum og unglingum.

Miklar sviptingar hafa geng-
ið yfir þjóðfélagið að undanförnu 
og valdið miklu álagi á marga 
foreldra. Samt er það mikilvæg 
skylda þeirra að missa ekki sjón-
ar á framtíðinni og því sem styrk-

ir samfélagið í að búa yngstu þegn-
um landsins sem best þroskaskil-
yrði. Foreldrar þurfa á þessum 
tímum að gæta þess að hlúa vel að 
börnum sínum og láta umræður 
um fjármálaerfiðleika í samfélag-
inu ekki yfirgnæfa samverustund-
ir fjölskyldnanna. 

Umhuga.is er forvarnaverkefni 
á vegum Þjóðar gegn þunglyndi, 
sem starfrækt er hjá Landlæknis-
embættinu. Það er von þeirra sem 
standa að www.umhuga.is að efnið 
geti stuðlað að auknum skilningi á 
tilfinningalegum þörfum barna.

Umhuga.is – vefur um geðheilsu barna
Umhuga.is er 
forvarnaverkefni á 
vegum Þjóðar gegn 
þunglyndi.

mundsdóttir, Grunnskólanum á 
Blönduósi
Pálmi K. Baltasarsson, Grunnsk. austan 
Vatna, Hofsósi
Jóna Marín Þórisdóttir, Síðuskóla, Ak-
ureyri
Ágúst Máni Ágústsson, Hrafnagilsskóla
Birna Kristín Kristbjörnsdóttir, Dalvík-
urskóla
Svanur Freyr Jóhannsson, Fellaskóla
Sæunn Lilja Aðalsteinsdóttir, Nesskóla
Hekla Natalía Sigurðardóttir, Nesja-

skóla
Harpa Rós Jónsdóttir, Grunnskólan-

um Ljósaborg
Margrét H. Harðardóttir, Grunnsk. 
Hveragerði
Stefán Orri Gíslason,
Grunnskólanum á Hellu
Gísli Snær Guðmundsson, Grunnskóla 
Vestmannaeyja
Sérverðlaun v. BÖRN, Barnablað Mbl. 
Ýmir Franz Guðnason, Reykjavík

Kynntu þér verkefnið Verndarar barna
inn á: www.blattafram.is

Brynhildur Guðjónsdóttir

Atli Rafn Sigurðarson

Við styðjum verkefnið

Glitnir og Velferðarsjóður barna
eru stoltir bakhjarlar “Verndarar barna”

Það er á okkar ábyrgð að vernda börnin!

Það eru engar auðveldar, algildar og gulltryggðar lausnir á þeim vandamálum sem 
tengjast kynferðisofbeldi á börnum. Bestu viðbrögðin í einum aðstæðum
eru ekki endilega besti kosturinn í öðrum.
Verndarar Barna námskeiðið mun gefa þér ógrynni upplýsinga sem munu auðvelda
þér að finna þín eigin svör – hver svo sem tengsl þín við vandann eru.

Ein af hverjum fimm stúlkum og einn af hverjum tíu drengjum
verða fyrir kynferðisofbeldi fyrir 18 ára aldur. Markmið okkar
er að fyrirbyggja kynferðiofbeldi á börnum.

Við bjóðum þér að slást í lið með okkur.

„Það var fyrir hreina heppni að 
nýr reykskynjari lá í hillu her-
bergis míns, en hann hafði ég 
unnið í eldvarnagetraun Borg-
arbyggðar skömmu eftir að 
slökkvistjóri Borgarness hafði 
heimsótt skólann minn og frætt 
okkur um eldvarnir,“ segir 
Hanna Laufey Jónasdóttir, 16 
ára nemandi við Fjölbrauta-
skóla Vesturlands, sem sýndi 
snarræði á 11. árinu þegar eldur 
braust út í herbergi hennar á 
bænum Jörfa í Kolbeinsstaða-
hreppi í jólamánuðinum 2002.

„Litla bróður mínum, þá 
fimm ára, hafði verið bannað 
að leika sér með kerti en laum-
aðist þó með kerti og kveikj-
ara inn í fataskápinn minn. Þar 
hengu sparikjólar úr eldfimum 
efnum og fyrstur til að sviðna 
undan hitanum var nælon-und-
irkjóll. Fljótlega barst eldur í 
hin fötin og kom þá litli bróð-
ir hlaupandi inn í stofu og faldi 
sig undir borði, en á sama tíma 
byrjaði reykskynjarinn á hill-
unni að pípa,“ segir Hanna Lauf-
ey sem hljóp með móður sinni 
í herbergið. „Þá liðaðist reykur 
úr skápunum, sem mamma opn-
aði, en við það varð mikil súr-
efnissprenging með þeim afleið-
ingum að gluggatjöld og vegg-
ir tóku að sviðna og úr varð 
heilmikið bál. Mamma virtist 

ráðalaus og ég fraus í fyrstu en 
hugsaði svo: Við eigum ekkert 
slökkvitæki og notum því vatn. 
Fann því næst þvottabala sem 
ég fyllti af eins miklu vatni og 
ég gat rogast með og skvetti á 
eldinn. Þetta endurtók ég nokkr-
um sinnum meðan mamma kom 
bræðrum mínum út úr húsi en 
þegar hún kom inn aftur og sá 
hvað eldurinn hafði rénað, ró-
aðist hún og lauk slökkvistarf-
inu,“ segir Hanna Laufey sem 
fékk vægt áfall eftir atburðinn. 
„Ég skalf og var í miklu upp-
námi á eftir, en var vísast stolt 
líka af viðbrögðum mínum og 
því að hafa komið í veg fyrir 
að húsið brynni til kaldra kola. 
Kjólasafnið var að vísu brunnið 
en það var allt í lagi; það voru 
jú að koma jól,“ bætir hún við 
brosmild. - þlg

Krakkar geta haft áhrif á sitt eigið öryggi og annarra. 
Þeir geta passað upp á margt sjálfir og þeir geta líka 
hvatt foreldra sína og kennara til að laga ýmislegt ef 
á þarf að halda. 

Hér eru nokkur atriði sem við biðjum þig að skoða: já nei
● Þekkja allir á heimilinu neyðarnúmerið? ………………… 

● Hefur farið fram rýmingaræfing í skólanum þínum? ……  

● Kunna pabbi, mamma, afi og amma skyndihjálp? ……… 

● Notarðu alltaf hjálm þegar þú hjólar? …………………… 

● Eru nógu margir virkir reykskynjarar heima hjá þér? ……  

● Er slökkvitæki heima hjá þér? …………………………… 

● Notar öll fjölskyldan bílbelti, alltaf? ……………………… 

● Er skyndihjálp kennd í skólanum þínum? ……………… 

● Er unnið gegn einelti í skólanum þínum?………………… 

● Ferðu nógu varlega í samskiptum við aðra á Netinu? ……  

● Þekkirðu símanúmer Hjálparsíma Rauða krossins? ……… 

Ef þú hefur svarað öllum spurningunum játandi ertu bara í býsna 
góðum málum. Hafirðu svarað einhverjum spurningum neitandi hvetj-
um við þig til þess að ræða þær við foreldra þína eða kennara. 

Ert þú í öruggum höndum?
– gátlisti fyrir krakka á öllum aldri

Árangur lögreglunnar í for-
varnastarfi byggist á því 
að hún sé í góðum tengsl-
um við íbúa í sínu um-
dæmi, hafi góða þekkingu 
á staðháttum og njóti trausts 
í samfélaginu. Einn þátt-
ur í baráttu gegn afbrot-
um eru forvarnir og 
þar gegna skólarn-
ir afar mikilvægu 
hlutverki. Gott 
samstarf lögreglu 
og skóla skipt-
ir því miklu auk 
þess sem þver-
faglegt samstarf 
við aðra aðila 
er einnig mikil-
vægt. 

Lögreglan hefur 
um áraraðir staðið 

fyrir skipulagðri forvarna-
fræðslu í leik- og grunn-
skólum um allt land. 
Áherslur lögreglunnar 
eru mismunandi eftir því 

hvort um er að ræða börn á 
leikskóla eða í grunnskóla. 

Lögreglan leggur áherslu á 
að börn í 6. bekk geti gert 

greinarmun á eign-
um sínum og annarra. 
Mikilvægt er að nem-
endur á þessum aldri 
geri sér grein fyrir 
því að bannað er að 
stela og að lögregl-
an sé kölluð til þegar 
börn eða ungmenni 
eru tekin fyrir 
þjófnað. Lögregl-
an leggur áherslu 
á það að nemendur 
í 6. bekk viti hvað 

það er að vera heið-
arlegur og að bera 

eigi virðingu fyrir eign-
um annarra.

Forvarnastarf lögreglunnar hjá 
börnum í 7. bekk hefur einblínt á 
að nemendur geri sér grein fyrir 
því að þeir hafi val þegar þeir taka 
afstöðu til vímuefnaneyslu, jafn-
vel undir þrýstingi frá jafnöldr-
um eða við hættulegar aðstæður. 
Markmið lögreglunnar er að nem-
endur segi afdráttarlaust NEI við 
ólöglegum fíkniefnum og að þeir 
viti að það hafi refsiverðar afleið-
ingar og skaðleg áhrif í för með 
sér. Þegar nemendur fara í 8. bekk 
þurfa þeir að vera meðvitaðir um 
að þeir hafi val um hegðun við ógn-
andi og hættulegar aðstæður. 

Til þess að fækka afbrotum hafa 
stjórnvöld ákveðið að semja nýja 
markmiðsáætlun um afbrotavarn-
ir m.a. til að bæta forvarnastarf 
lögreglunnar sem stöðugt þarf að 
vera í þróun og í takt við tíðarand-
ann hverju sinni.

Pétur Berg Matthíasson 

stjórnmála- og stjórnsýslufræðingur

Embætti ríkislögreglustjóra.

Markmið forvarnafræðslu

Vaskir sveinar í starfskynningu á varðskipinu Tý. Frá vinstri: Alexander B. Þórólfsson frá Eskifirði, Kristinn D. Helgason úr Garða-
bæ, Jón M. Pálsson frá Vestmannaeyjum og Benedikt P. Jónsson úr Reykjavík. MYND/SIGURÐUR STEINAR

Á hverju sumri býður Land-
helgisgæslan unglingum að 
sækja um starfskynningu á 
varðskipi. Samband íslenskra 
sveitarfélaga velur umsækj-
endur úr umsóknum frá 
grunnskólum landsins.

 Jón Marvin Pálsson er nemandi 
í fyrsta bekk Framhaldsskólans 
í Vestmannaeyjum. Þar er hann 
á náttúrufræðibraut og stefnir á 
sjávarlíffræði og vélfræði í fram-
tíðinni. Síðastliðið vor fór hann í 
starfskynningu á Varðskipið Tý.

„Við vorum fjórir sem fórum og 
kynntumst störfunum um borð,“ 
segir Jón Marvin. „Mig langaði 
að komast eitthvað út á sjó en afi 
minn vann hjá Landhelgisgæsl-

unni og athugaði þetta fyrir mig. 
Ég fór svo frá Vestmannaeyjum 
upp á land og flaug austur á Egils-
staði en við fórum á sjóinn út frá 
Reyðarfirði.“

Jón vann ásamt félögum sínum 
í viku á skipinu við ýmis störf 
áður en varðskipið sigldi til Fær-
eyja þar sem haldin var æfing á 
vegum Landhelgisgæslunnar. Jóni 
líkaði vistin vel um borð og fann 
ekki fyrir sjóveiki.

„Nei, ég hef aldrei orðið sjóveik-
ur. Ég hef eitthvað farið á sjó áður 
og svo ferðast ég reglulega með 
Herjólfi. Mér fannst þetta mjög 
gaman og við prófuðum öll störf. 
Með messanum vorum við að vaska 
upp eftir matinn og í brúnni vorum 
við á vakt í útkíkki að fylgjast með 
skipaferðum. Í vélinni fengum við 
að smíða járnsmíði sem var mjög 

gaman. Ég lærði helling af þessu, 
til dæmis eitthvað í siglingafræð-
inni og að binda alls kyns hnúta og 
svo almenn störf eins og viðhald og 
fleira. Á sjómannadaginn fengum 
við líka að fara út á gúmmítuðr-
unni og taka myndir af skipunum 
sem var mjög skemmtilegt.“

Piltarnir stóðu allar vaktir og 
þurftu stundum að mæta klukk-
an fjögur að nóttu. Spurður hvort 
hann stefni á Landhelgisgæsluna 
í framtíðinni svarar Jón því til að 
hann gæti vel hugsað sér að vinna 
sem messagutti í sumar.

„Ég er með pungaprófið í sigl-
ingarétti svo það ýtir aðeins við 
manni að fara lengra með þetta. 
Mig langar síðan að fara eitthvað 
út að læra í framtíðinni, veit ekki 
alveg hvað það verður en jafnvel 
eitthvað tengt sjávarlíffræði.“ - rat

Hugurinn stefnir út á sjó

Nælonkjólar í eldsmat

Hanna Laufey Jónasdóttir sýndi 
kunnáttu og útsjónarsemi við 
slökkvistarf í desember 2002, þá tíu 
ára gömul.

Lögreglan hefur staðið 
fyrir skipulagðri for-

varnafræðslu í leik- og 
grunnskólum landsins.

● VISSIR ÞÚ  að neyðarverðir 112 svara árlega hátt í 200 þúsund 
neyðarsímtölum? Langoftast er beðið um aðstoð lögreglu og sjúkra-
flutninga en mjög oft er beðið um aðstoð slökkviliðs, lækna og björg-
unarsveita. Svo má ekki gleyma því að neyðarverðir 112 taka á hverju 
ári við hundruðum símtala vegna barnaverndarmála.

Þú getur kynnt þér þetta betur á 112.is.

… AÐ Í BJÖRGUNARMIÐSTÖÐ-
INNI Skógarhlíð í Reykjavík 
er samhæfingarstöð þar sem 
hægt er að stjórna öllu björg-
unar- og leitarstarfi um allt 
land? Þar koma saman lögregl-
an, slökkvilið, björgunarsveit-
ir, Rauði krossinn og fleiri 
sem aðstoða þegar neyð skap-
ast, til dæmis vegna óveðurs, 
jarðskjálfta og þegar fólk týn-
ist eða fer sér að voða. Á síð-
asta ári var samhæfingarstöð-
in virkjuð 71 sinni, eða oftar 
en einu sinni í viku. Oftast var 
það vegna þess að leita þurfti 
að fólki en stöðin var líka 
oft virkjuð vegna óveðurs og 
hættu á flugslysum. Umfangs-
mesta aðgerðin sem samhæf-
ingarstöðin þurfti að takast á 
við var jarðskjálftinn á Suður-
landi í maí.

Vissir þú...

Í Björgunarmiðstöðinni er hægt að 
stjórna björgunar- og leitarstarfi um 
land allt. FRÉTTABLAÐIÐ/HARI  

...AÐ BJÖRGUNARSVEITIR eru 
kallaðar út um það bil 1.500 
sinnum á ári? Slysavarnafé-
lagið Landsbjörg er með um 
þrjú þúsund virka björgunar-
sveitarmenn um allt land sem 
eru tilbúnir að koma til hjálp-
ar hvenær sem kallið kemur. 
Félagsmenn í samtökunum eru 
miklu fleiri eða um 18 þúsund 
talsins. 

Skoðaðu þetta betur á 
landsbjorg.is.

Slysavarnafélagið Landsbjörg er 
með um þrjú þúsund virka björgun-
arsveitarmenn um land allt.
 FRÉTTABLAÐIÐ/VILHELM 

… AÐ FÉLAGSMENN í Rauða 
krossinum eru 19 þúsund í 
50 deildum sem starfa um 
allt land? Um tvö þúsund 
manns eru sjálfboðaliðar 
Rauða krossins. Þeir aðstoða 
fólk með geðraskanir, flótta-
menn og hælisleitendur, kenna 
skyndihjálp, hjálpa einstakl-
ingum í þrengingum, safna 
fötum til neyðarhjálpar, heim-
sækja fólk sem býr við ein-
semd og einangrun og fleira. 
Ungmennahreyfing Rauða 
krossins er vettvangur fyrir 
ungt fólk sem vill vinna í anda 
mannúðar.

 Skoðaðu þetta betur á 
 raudikrossinn.is.

Rauði krossinn safnar meðal annars 
fötum til neyðarhjálpar.
 FRÉTTABLAÐIÐ/VILHELM

Brunamálastofnun telur mikilvægt 
að grunnskólar æfi reglulega með 
starfsfólki og nemendum hvern-
ig eigi að standa að því að rýma 
skólann ef eldur eða annað neyð-
arástand kemur upp. Dæmi eru 
um að skólar hafi slíkar æfingar á 
hverju ári en hins vegar er alltof al-
gengt að skólar æfi rýmingu sjald-
an. Best er að æfa rýmingu í sam-
ráði við slökkviliðið á staðnum.

Miklar breytingar verða oft á 
starfsliði skóla milli ára og nem-
endur koma og fara. Því er mikil-

vægt að láta ekki líða of langan 
tíma milli æfinga. Enginn vafi 
leikur á að æfingarnar skila sér í 
skjótari og öruggari viðbrögðum ef 
til alvörunnar kemur. Þekkt dæmi 
eru um að æfingar hafi leitt í ljós 
alvarlega galla á eldvörnum skóla 
sem brýnt er að bæta úr ef ekki á 
að fara illa.

Slökkviliðið á staðnum veitir 
nánari upplýsingar. Upplýsingar 
um rýmingaráætlun og æfingar er 
einnig að finna á vef Brunamála-
stofnunar, www.brunamal.is.

Eldur, allir út úr skólanum!
Æfingar skila sér í 

skjótari og öruggari 
viðbrögðum ef til 

alvörunnar kemur.

SETT EHF  •  ASKALIND 2A  •  201 KÓPAVOGUR 
SÍMI: 534 1400  •  FAX: 554 2453  •  WWW.SETT.IS

OPNUNARTÍMI: FRÁ 11:00 TIL 18:00

VIÐ FLYTJUM EFTIR TVO DAGA
OG BJÓÐUM AF ÞVÍ TILEFNI ENN MEIRI

NÚ STANDA 
YFIR LOKADAGAR 
Á RÝMINGARSÖLUNNI

VIÐ ERUM MEÐ ÚRVAL AF HORNSÓFUM, TUNGUSÓFUM, 
STÖKUM SÓFUM, STÓLUM, BORÐSTOFUSTÓLUM, 
BORÐSTOFUBORÐUM, PÚÐUM OG FLEIRA. EINNIG BJÓÐUM 
VIÐ ÍSLENSKA SÓFA Á EINSTAKLEGA GÓÐUM AFSLÆTTI.

KOMDU VIÐ HJÁ OKKUR OG GERÐU FRÁBÆR KAUP.

MIÐVIKUDAGINN OG FIMMTUDAGINN 11-12 FEBRÚAR

